
gaga jang dateng membantoe Maka djanganlah Tjiangkoen kaloearken perkatahan-perkatahan jang membikin hatinja soldadoe djadi ketjil.“

Mendenger ini perkatahan Ong Pah djadi kamekmak, parasnja djadi mera lantaran kamaloean. Ia taoe jang ini kawan tida satoedjoe pada pikirannja, maka maksoed boeat berhianat ia tida pethken lebi djaoe. Satoe niatan djahat, boeat
boenoe pada Houw-jan Tjiak, djadi tetep dalem hatinja. Maka dengen poera-poera tertawa ia berkata:

„Tjiangkoen poenja perkatahan ada bener, sedeng apa jang akoe kata tadi, itoelah tjoema memaen sadja. Memang sasoenggoenja kita haroes
membela soenggoe hati pada negri koeat diriken satoe gandjaran jang mengheranken.“

Sahabisnja berkata ia laloe toewangken poela tjangkirnja Houw-jan Tjiak, dengen maksoed, kaloe
Tjoetjiang itoe soeda mabok baroe ia maoe toeroen tangan Tapi niat itoe tida kasampean, kerna Houw-jan Tjiak soeda lantas bangoen dengen mengasi alesan hendak lakoeken poela kawadjibannja.

Waktoe sampe di tempat sendiri Houw-jan Tjiak laloe tjeritaken pada kadoea poetrnnja apa jang baroesan Ong Pah kata padanja. Dari itoe omongan jang baroe dipetah-petahken, njatalah Ong Pah ada niatan boeat berhianat.

